
2017KO EKAINAREN 29AN GOBERNU BATZARRAK EGINDAKO OHIKO 
BILERAREN AKTA 
 
 LEKUA: Beasaingo Udaletxea. 
 ARETOA: Batzar Aretoa. 
 EGUNA: Hogeita bederatzia. 
 HILABETEA: Ekaina. 
 URTEA: Bi mila eta hamazazpia. 
 HASIERAKO ORDUA: Arratsaldeko zazpiak laurden gutxi 
 BATZARRALDIAREN IZAERA: Ohikoa 
 DEIALDIA: Lehena 
 OSATZEN DUTEN PARTAIDEEN KOPURUA: Sei (6) 
 MAHAIBURUA: Aitor Aldasoro Iturbe. 
 

BILDUAK: Leire Artola Ugalde 
         Malu Valles Fernandez 
         Koldo Agirre Mujika  
         Miren Amaia Barandiaran Velez de Mendizabal  
         Santiago Urdampilleta Dos Santos 

 
 IDAZKARIA: Itziar Arostegi Apaolaza  
 
 1.- AURREKO AKTA. 2017ko maiatzaren 25eko akta onartzea. 
 
 2017ko maiatzaren 25eko aktaren berri eman ondoren, aho batez onartu da 
berarekiko zer esanik ez dagoelako. 
 

 2.- OBREN LIKIDAZIOA ETA PENALIZAZIOAK EZARTZEA:  
 

- Zazpiturrieta, 4. arean igogailua instalatzea eta urbanizazio osagarria 

egitea. 

 

Ezagutzera eman da Lurralde batzordeko proposamena, hots:  

 

“AURREKARIAK 

 

1. 2016ko ekainaren 30ean, Gobernu Batzordeak erabaki zuen prozedura 

irekiaren bitartez, Zazpiturrieta 4 arean igogailua eta urbanizazio osagarria egiteko 

obrak kontratatzea, horretarako baldintza plegua onartuz. Lizitazio prezioa, 

274.507,67 €tan gehi BEZ, finkatu zen eta egikaritze epea 4 hilabete. 

 

2. 2017ko ekainaren 4an, zuzendaritza fakultatiboak obren AZKEN LIKIDAZIOA 

aurkeztu zuen, zenbateko osoa 6.658,11 € izanik (BEZ BARNE)  

 

3. 2017ko ekainaren 12an obrak amaitzeari dagokionez izandako atzerapenari 

buruzko txostena idatzi zuen Zuzendaritza Fakultatiboak. Bertan zenbait zehapen 

aplikatzea proposatzen zen, Tokiko Gobernuaren Batzordeak onartutako baldintza 

administratiboen plegua oinarritzat hartuz.  

 



4. Zigorraren zenbatekoa 1.107,94 €koa da, obretan izandako 31 eguneko 

atzerapenarekin bat datorrena. 

 

OINARRIAK (JURIDIKOAK) 

 

LURRALDE Batzordeak ondorengo erabaki proposamena egiten dio, GOBERNU 

BATZORDEARI,: 

 

Lehenik. Obrako azken ziurtagiria onartzea, 6.658,11 €koa (BEZ barne). Obra 

amaituta zenbateko osoa 289.673,70 €koa izan da. esleitutakoa (263.627,93, BEZ 

barne) baino % 9,88 gehiago dena, hurrengo taulari akordioko: 

 
Bigarrenik. Kontratistari 1.107,94 €ko penalizazioa ezartzea obrak 

exekutatzerakoan izan duen atzerapenagatik. Hori guztia 2017-06-12an 

Zuzendaritza Fakultatiboak emandako txostenaren arabera (obra 2017-03-08ean 

amaitu behar  zen eta 2017-04-12ean amaitu da. Guztira, 311 egun) eta baldintza 

pleguak dioena kontutan izanik, hau da, kontratuaren prezioarekiko 1000 €gatik 

0,20ko penalizazioa egun bakoitzeko (0,2 x 217,87432€= 43,574864 €/eguneko). 

 

Hirugarren. Penalizazioa, azken ziurtagirian dedukzioa eginez burutuko da. Dena 

dela, kontratistari bost laneguneko epea ematen zaio, bere defentsarako bidezkoa 

dena adierazi ahal izateko.” 

 Hitz egiteko txanda eman ondoren, bildutakoek proposamenarekiko adostasuna 
azaldu dute.  
 

- Ezkiaga auzoko frontoian igogailua instalatzea.  

 

Ezagutzera eman da Lurralde batzordeko proposamena, hots:  

 

“AURREKARIAK 

 

1. 2016ko uztailaren 29an, Gobernu Batzordeak erabaki zuen prozedura irekiaren 

bitartez, Ezkiaga auzoko frontoian igogailu publikoa jartzeko obrak kontratatzea, 

horretarako baldintza plegua onartuz. Lizitazio prezioa, 77.903,83 €tan gehi BEZ, 

finkatu zen eta egikaritze epea 2,5 hilabete. 

2. 2017ko maiatzaren 4an, zuzendaritza fakultatiboak obren AZKEN LIKIDAZIOA 

aurkeztu zuen, zenbateko osoa 78.471,61 € izanik (BEZ BARNE) 

3. 2017ko ekainaren 12an obrak amaitzeari dagokionez izandako atzerapenari 

buruzko txostena idatzi zuen Zuzendaritza Fakultatiboak. Bertan zenbait zehapen 



aplikatzea proposatzen zen, Tokiko Gobernuaren Batzordeak onartutako baldintza 

administratiboen plegua oinarritzat hartuz. 

4. Txosten teknikoaren arabera, zigorraren zenbatekoa 1.777,69 €koa da, obretan 

izandako 141 eguneko atzerapenarekin bat datorrena. 

 

OINARRIAK (JURIDIKOAK) 

 

LURRALDE Batzordeak ondorengo erabaki proposamena egiten diI, GOBERNU 

BATZORDEARI,: 

 

Lehenik. Obrako azken ziurtagiria onartzea, 78.471,61 €koa (BEZ barne), 

esleitutakoa (76.277,07, BEZ barne) baino % 2,88 gehiago dena, hurrengo taulari 

akordioko: 

 
Bigarrenik. Kontratistari 1.777,69 €ko penalizazioa ezartzea obrak 

exekutatzerakoan izan duen atzerapenagatik. Hori guztia 2017-06-12an 

Zuzendaritza Fakultatiboak emandako txostenaren arabera (obra 2017-01-23ean 

amaitu behar  zen eta 2017-04-06ean amaitu da. Guztira, 141 egun) eta baldintza 

pleguak dioena kontutan izanik, hau da, kontratuaren prezioarekiko 1000 €gatik 

0,20ko penalizazioa egun bakoitzeko (0,2 x 63,0389€= 12,60778 €/eguneko). 

 

 Hirugarren. Penalizazioa, azken ziurtagirian dedukzioa eginez burutuko da. Dena 

dela, kontratistari bost laneguneko epea ematen zaio, bere defentsarako bidezkoa 

dena adierazi ahal izateko.” 

 Hitz egiteko txanda eman ondoren, bildutakoek proposamenarekiko adostasuna 
azaldu dute.  
 
 3.- ZERBITZUAK KONTRATATZEA: Beasainen euskara hizkuntza errefortzua 
behar duten haurrentzako zerbitzua esleitzea. 
 
 “AURREKARIAK 

 
1.- 2017ko apirilaren 27an, Gobernu Batzordeak erabaki zuen prozedura irekiaren bitartez, 
Beasainen euskara hizkuntza errefortzua duten haurrentzako zerbitzua kontratatzea, 
horretarako baldintza plegua onartuz. Egikaritze epea 2 urte gehi beste 2 urtez (kurtsoz kurtso) 
luzatzeko aukera eta ondorengo lizitazio prezioa: 
 

- 2017/2018 ikasturtea: 55.556 € + BEZ. 
- 2018/2019 ikasturtea: 56.667,12 € + BEZ. 

 
2.- Deialdia, 2017ko maiatzaren 4an argitaratu zen eta eskaintzak aurkezteko 15 eguneko 
epean lizitaziora, bakarrik TTAKUN KULTUR ELKARTEA aurkeztu zen. 



 
 
3.- A zenbakia duen kartazaleko dokumentazioa kalifikatu ondoren, enpresa horri lizitazioan 
parte hartzea onartu zitzaion, pleguan eskatutako dokumentazio guztia aurkeztu zuelako 
 
4.- 2017ko maiatzaren 24an, “jarduera memoria” edukia duen B zenbakiko kartazala, irekitzeari 
buruzko ekintza burutu zen. Memoria horren berri adituen mahaiari eman zitzaion aztertu eta 
baloratzeko, baldintza pleguaren 7,5 artikuluan adierazitako moduan.  
 
5.- 2017ko ekainaren 2an, Beasaingo udalaren Hizkuntza Politikako teknikariak eta Beasaingo 
Udal Euskaltegiko bi irakaslek osatzen duten adituen mahaiak, enpresak proposatutako 
“jarduera memoria”ri buruzko txostena eman dute (espedientean dago) eta emaitza da segidan 
aipatzen den moduan banatuta, 44 puntu lortu dituela: 
 
 

- Hizkuntza errefortzu zerbitzua emateko proposatutako jarduerak: 22 puntu. 
 
- 6.1.d) puntuan adierazitakoa bete ahal izateko iniziatibak: 7 puntu. 

 
- Kontratuaren helburuak egikaritzeko bitarteko pertsonalen antolaketa eta ordutegia: 15 

puntu. 
 

“Proposamen ekonomikoa” C kartazala ireki da eta egiaztatu da lizitatzaileak egindako 
eskaintza lizitazio prezioaren berdina dela, hau da:   
 

- 2017/2018 ikasturtea: 55.556 € + BEZ. 
- 2018/2019 ikasturtea: 56.667,12 € + BEZ. 

 
Horren ondorioz, lizitatzaileak guztira lortutako puntuazioa ondorengoa da: 
 

 TTAKUN KULTUR ELKARTEA 

 
Proposamen teknikoa / propuesta técnica 

 
44 

 
Proposamen ekonomikoa / proposición económica 

 
30 

 
GUZTIRA / TOTAL 

 
74 

 

Horren ondorioz, Kontratazio Mahaiak Gobernu Batzordeari ondorengo erabaki proposamena 
egin dio:  
 
 Lehenik. Beasainen euskara hizkuntza errefortzua duten haurrentzako zerbitzua 
TTAKUN KULTUR ELKARTEAri (G20407557) esleitzea. 
 
 Bigarren. Esleipena, baldintza plegu eta esleipendunak aurkeztutako eskaintzaren 
arabera egiten da, ondorengo prezioan:  
 
- 2017/2018 ikasturtea: 55.556 € + BEZ. 
- 2018/2019 ikasturtea: 56.667,12 € + BEZ. 
 
 Hirugarren. Egikaritze epea 2 urtekoa izango da kontratu sinatzen den hurrengo 
egunetik kontatzen hasita eta beste bi urtez luzatzeko aukera egongo da, baina kurtsoz kurtso. 

  
 Laugarren. Adjudikaziodunari adieraztea, hamar laneguneko epean ondorengo 
dokumentazioa aurkeztu behar duela: 
 



- Jarduera ekonomikoaren gaineko zergan alta emanda egotea eta zerga 
betebeharretan eta gizarte segurantzan eguneratuta egotearen agiriak. 

- Arrisku profesionalen gaineko aseguru bat izatearen ziurtagiria 610.000,00 €koa. 
 

- 5.611,16 €ko behin betiko fidantza eratzea. 
 

- 138,60 €ko lizitazio gastuak ordaindu izanaren agiria. 
 
 Bosgarren. Ane Mire Barandarian Lizarralde andrea izendatzea, kontratuaren 
exekuzioaren jarraipena egiteko eta gainbegiratzeko. 
 
 Seigarren. Adierazitako dokumentazioa aurkeztutakoan, bost laneguneko epean, behin 
betiko esleipena egingo da, horretarako Alkateari baimena emanez. Jarraian kontratu 

administratiboa sinatu beharko da.” 
 
 Hitz egiteko txanda eman ondoren, Koldo Agirre jaunak (Beasaingo EH BILDU)  
taldearen desadostasuna azaldu dute proposamenarekiko, ez esleipendunari buruz 
baizik eta behin eta berriz azaldutako arrazoiengatik, hau da, beraien ustetan zerbitzu 
honen ez duelako asetzen aisialdiak duen esparru osoa.  
 
 Beste guztiek proposamenarekiko adostasuna azaldu dute.  
 
 Bozketa eginda, ondorengo emaitza lortu da: 
 
 Aldeko botoak: 4 (EAJ-PNV, Socialistas Vascos-Euskal Sozialistak) 
 Aurkako botoak: 2 (Beasaingo EH BILDU) 
 Abstentzioak: 0 
  
 Horren ondorioz, gehiengo absolutuarekin onartu da proposamena. 
 
 4.- ESKAERA ETA GALDERAK. Eskaera eta galderetan ez da inolakorik 
aurkeztu. 

 

 

 Eta tratatzeko besterik ezean, bilera arratsaldeko zazpietan amaitu da eta nik, 
idazkari naizen honek akta hau idatzi eta sinatu dut.  
  
 
 


